Filipenses 1:1 i Filipenses 1:7

Carta de San Pablo a los
Filipenses

Pablo, kijeyomaki Timoteopitiyika
Filiposwejeakardro'si papera naptiataeka

1 Yijeyomara Filiposkard, Jesucristore jia
baaikapi kirird imarijayurd, supabatird Kkire
yi'yurdte imaruputarimaja, i'supakajaoka nare
jeyobaarimaja “Jia mija imabe”, ariwa'ri oka
mijaro'si yija platayu. Yi'l Pablo, yijeyomaki
Timoteopitiyika  mijaro'si  sayija  platayu
Jesucristoro'si ba'irabeijirimaja imari. 2 Supa
imari, Mapaki Tupard, supabatird maipamaki
Jesucristoreoka “ ‘Jia dako okamirdmariaja
nimar®’, A&riwa'ri jia nare mija jeyobaabe”,
dparaka mijaro'si nare yija jéfierijayu.

“Filiposwejeakard Jesucristore d'mitirip€airdte jia
mibaayu Tupard”, Pablote dirika

3 Mijareka yipupajoarijayu rakakaja “Jia
mibaayu”, Tuparate naririjayu. 45 Supabatird
Tuparate mijaro’si yijéfieika rakakaja
jijimakapi kire yijairijayu. Tupardte mija
yi'rili'muekard'djitepi, maekakaoka  aperate
Jesurika  bojariroka  bojatapabaraka  yire
mija jeyobaarijayua simamaka i'supaka
yibaarijayu. 6 Rita sime, jia Tupardte mija
pupaka baal'mutika simamaka, kiyapaika
upakaja mija imamiririkawa'yaokaro'si mijare
kijeyobaarijarirdfiu, Jesucristore etardfiurimi
ro'djirardja. 7 Mijare wadtaiki imari, i'supaka



Filipenses 1:8 ii Filipenses 1:12

mijareka yipupajoayu. Yire jeyobaaripupakira
imarf, I'rakurimaria yiyapaika ylre mija pliatarijayu.
Mia je's, weékomaka imariwi'iard imaripotojo
Jesurika bojarirokakaka vyapabeyurd w4gjitdji
“Ikupaka sime”, ariwa'ri nare okae'ebaaraka,
yibojajiirijayu. I'supaka yibaayu po'imajare
yibojawar0riikia  Tupardte yire ja'ataeka
simamaka. I'supaka fiimarijayua simamaka
]1a fiimaokaro'si yire mija pliatarijayua jia sime.
8 Jesucristore waétaka mijare Ofuapi d&riwa'ri
i'supakajaoka mijaka fiima Tupardte Ofiua.
I'supaka imaki imari jimaria mijare fiaripakatayu
ate. 911 I'supaka imawa'ri, ikupaka Tuparate
mijaro'si yijaijjirijayu.  “Jia mire Oririjaparaka
miyapaika upakaja imamiririkawa'yurd imari
jiitbaji wayuiabu'aird nimarii. I'supaka imawa'ri
miyapaika upaka imarika najérdko'arii”, ariwa'ri
Tuparate mijaro'si yijailjirijayu. I'supaka
yiyapayu “Jia baarijaririka ja'atabekaja nimari”,
ariwa'ri. Supa mija imamaka Iatird “Dakoa
okamirdmariaja jia yika nima nareka fofiu”,
Cristore pe'rietardfiurimi mijareka Kkéririka
yiyapayu.  Supabatirdoka Jesucristore mijare
jeyobaaikapi  “Tupardte yapaika upakaja
baarijayurd nimari mae”, mijareka fiafiu. Supa
imari mijare kijeyobaamaka Iatird, “Tériwa'ribaji
jla baaiki Tupardte ime”, dparaka aperdte kire
jlyipupayeeokaro'si naro'sioka Kire yijaiijirijayu.

“Rikimardja Jesucristorika bojariroka
a'mitirip€airdte ime”, Pablote drlka
12 Yijeyomara, Jesurika bojariroka

yiwarOripareareka ba'iaja yijliaika

simako'omakaja, po 1ma]are yibojarija‘'atabeyua
sime. I'supaka yiro'si simako'omakaja
rikimardja aperd yibojaika &'mitiriwdrttird Kire
nayi'ririjayuakaka jia mija oriwartibe. 13 Mia je'e,
“Cristore kiyi'yu pi'iwa'ri wékomaka imariwi'iara
kime”, ika wejea Ipamaki wi'ia Tariririmaja
surarardkare yireka Aaririjayu. Supabatira
po'imaja ritaja ika we]eareka imardoka i'supaka
ylreka pupajoarijayurd. 14 Supa imari, Cristore
yi'ririja'ataberiwa'ri wékomaka imariwi'iara fiima
Oriwa'ri, rikimardja ika wejeard Maipamakire
yi'yurd jiibaji kirika bojarijayurd ba'iaja jlarika
kikibekaja.

1> T'supaka simako'omakaja, I'rdrimard puri,
“Wekomaka imariwi'iard Pablote ima mard
imabeyua”, afurd. I'supaka &furd imarij,
“Pablote bojaikakaka &'mitiriberiwa'ri rikimabaji
yijare a'mitirip8airdte imardfiu je'e”, nafiu
yibaarijayuakaka oakiyura. Apera puri jia yika
imawa'ri jiapi Cristorika bojariroka bojarijayura.
16T'supaka yire wayuiaird imarf, “Tuparapi ariwa'ri
we€komaka imariwi'iard Pablote ime. Supa imari
Romawejeakara Iparimard Cristorika bojariroka
bojarika nayapabeyua simako'omakaja Pablote
Sana]erlamaka nawajitaji ]1a yiriwarliki kime”,
anurd nime. 17 Aperd imard yire pemawa'ribaji
imarika yapakopewa'ri “Cristorika bojariroka yija
wdarOmaka yijare takaja &'mitirip8airdte imarafiu
je'e. I'supaka simamaka sa'mitiritird yijare
oakiriwa'ri, wékomaka imariwi'iard kimard'opi
ba'iaja Pablote puparirafiu”, narikopeyu.

18-19 T'supaka nabaarijayua mard@ imabeyua
yiro'si. Ritaja  Cristorika  bojariroka

nawarOrijayuapl ariwa'ri jljimaka fime. I'supaka
imarijayuka imari, “Tupardte yiro'si mija
jéfieljimaka, supabatird Espiritu Santore yire
]eyobaamaka par1]1 rlta]a yijiaika jia oyiaja
yiro'si sawapu'rirdfiu”, flarfpupajoayu. 20I'supaka
pupajoaiki imari, Iparimard wajitdji naka yijairaka
poto, “Dakoa i'yomariaja jaiki Rimarijarirdfiu”,
dfiuka fime. Supa imawa'ri Cristorika bojariroka
jla wajia yibojarijariroyika upakaja nare
sayibojariyapayu. Supa imari yire najériaweardka
poto, yire najaakopejika, yire napoatajikaoka, mara
imabeyua yiro'si. Ritaja yibaarijayua Cristore
jiyipupayeertiikiakaka simarika yiyapayu. 21-22Supa
imari, yire najaabesardkareka ritaja yibaarijayuapi
jia Cristore jiyipupayeebaraka po'imajare imarika
yiyapayu. Yire najadkoperdkaoka jiibaji yiro'si
simardafiu Cristoka jia imartikika fiima simamaka.
I'supaka simako'omakaja yire napoatardkarekaoka,
Cristorika bojariroka yibojamaka rikimardja
sd'mitiripBardfiurd.  Supa imari, “;Dika jiitaka
imatiyaika je'e?”, ariwarlibeyuka fiime. 23 I'supaka
simamaka “Ika 1'paba'iwd'taja jia yiro'si ima”,
Nariwdrilibeyu. I'supaka simako'omakaja reyatird
mabo'ikakurird jiibaji kika imarika simarafiu je'e
yiro'si faripupajoarijayu. 24 I'supaka yipupaka
imako'omakaja mijare jeyobaabaraka Ofiia
imarika yiyapayu jiibaji mijaro'si simaera.
25 Supa imari “Jiibaji Tuparate yi'paraka jijimaka
kika nimaokaro'si nare war0baraka, naka
Nimardfiu ate”, Aaripupajoaiki fime. 26 Topi
weékomaka imariwi'iard fiima be'erd'd mija
p0'ird yeyaraka poto, “Wekomaka imariwi'iara
kimarapard'opi Pablote mipoaeka jiitaka Kkire

mibaayu”, Jesucristore dparaka jia jijimaka mija
imarafu.

2728 T'supaka simako'omakaja, weékomaka
imariwi'iara yiro'si simaraka upakaja
simakoiseréka mara imabeyua. Jia Cristorika
bojariroka yi'yura imari, sabojaika upakaja jia
baabaraka mija imarijape. I'supaka mija baabe
mija pd'ird yeyardka uparaka, yeyabesarakarekaoka
]1a Tratiji pupajoaira imawa'ri,  Cristore
yi'ririja’'atabeyurd mija ima fofiaokaro'si. I'siapi
driwa'ri, aperdte mijare okabaako'omakaja
I'rika ta'lardja imard imari, Jesurika bojariroka
mijare yiwarOrapaka upakaja mija imarijayua
Horirdfiu. I'supaka imard imawa'ri ba'iaja
mijare baarijayurd rupu wayupi'ribekaja
mija imabe. [I'siareka mija ima Tatird “Rita,
Tupardka Ofia imajipartikira nime. Yija puri
ba'iaja nare jaiwd'imafiurd yija imaripareareka,
ba'iaja imarika tiyibeyurd'ord a'rirtikird imara”,
naripupajoarafu. Mijare yibojaika upatiji
Tuparatakiji imaki ritaja sabaarimaji. 29 I'supaka
imaki imari, jia mijare baawa'ri Kirirdro'si
Tupardte mijare wa'maeka, “Yimakire yi'paraka
nimart, supabatirdoka jia kire yi'riwa'ri ba'iaja
jlabaraka nimar®”, driwa'ri. Supa imari kire mija
yi'yua ja'atabekaja mija imamaka Iatird aperdoka
Cristore yi'rirafiurd. 30 Supa imari mija p0'ird
Nimarapaka poto ba'iaja yire nabaarapaka mija
farapaka upakaja jllaird mija ime mijaro'sioka
mae. I'supakajaoka 6'0 Romawejeard aperdte
ba'iaja yire baaika majaroka mija a'mitiyu ate.

2

“Teéririki imaripotojo ITmatiyaiki fiime’, driberikaki

Cristo”, Pablote drika

12 Kirirda mija imamaka, jia pupaparaka
mija imaokaro'si Cristore mijare jeyobaayu.
I'supakajaoka mijare kiwdtayu iamariaja mija
imakoreka. Supabatirdoka rirdkibiparaka Espiritu
Santore mijaka imarijayu. Topl jia Cristore
mare wayulaika simamaka jijimaka fimaokaro'si
ikupaka mija imarika yiyapayu: Mija jeyomardka
1'ratiji pupakird mija imabe. I'supakajaoka
ritaja mija imaupatiji, jia wayuiabu'abaraka 1'rika
ta'lardja imawa'ri, Cristore yapaika upakaja
'rlrokarekaja fa'riyaariji pupajoaird mija imabe.
3 Aperdte pemawa'ribaji imarika yapabekaja
mija imarijape. Isupakajaoka “Po'imajare
yijare ]1y1pupayeeru” driwa'ri mija baaikakaka
mija jaia'si. I'siroka pupa]oaberlwa ri “Yijare
tériwa'ribaji imatiyaird nime je'e apeyari apera”,
driwa'ri jiyipupaka nare mija Oririjape. 4 Mijaro'si
takaja jila mija imartikia pupajoabekaja aperate jia
imartkiakakaoka mija pupajoarijape.

5 TI'supaka mijare fiafiu  Jesucristore
imaekarokapiji Oritird kiupaka mija imari-
jayaokaro'si. Takori je'e, ikupaka sime:

6 Tupardka 1'ratiji imaripotojo, “Téririki Tupardte
ima upakaja fima yija'atabesaramnu”,
aribeyuka Cristore imaeka.

7 I'supaka daribekaja, t8riwa'ribaji kima ja'atatird,
po'imaji  kipo'ijirika. Supabatira
ba'irabejjirimaji imatiyabeyuka upaka
kijarika.

8 Supa imari ika ka'iard kimaeka poto, “Yire
pemawa'ribajika mime”, &fiuka upaka
Kipakire kiyi'ririjarika. I'supaka imaekaki
imari, ba'iaja baarimajare najaaroyika
upaka yapua tetaekard kire napatakiaeka,
sard  kireyaokaro'si pariji Tuparate
kiyi'rika.

9 Supabatlra kireyaeka be'erd's Oiia Kkire
jariperirtijetira, ikupaka Tuparate Kire
arika: “Ritaja  ima pemawa'ribajira
jiyipupaka Orirlikika mimabe. Supa imari
ritaja imard pemawa'ribaji ipi mimarafiu”,
kire kérika.

10 I'supaka Tupardte kire arika seyardka poto ni-
maugpatiji Kipoiji'aekard: Mabo'ikakurira
imard, 0'0rd imardoka, ka'irokareka imara
pariji Jesure najiyipupayeerafu.

11 Nawadjitdji kimaraka poto “Ritaja imara Ipamaki
Jesucristore ime”, waard'0rdja ritaja
imardte kire arirafiu. I'supaka baawa'ri
Kipaki Tupardteoka jiyipupaka norirafiu.

Jesucristore imaekarokapi Oritird sapiji mija
imarijape kire yi'ribeyurd wdjitdji

12" Yijeyomard, i'supaka Cristore baaeka
pupajoawa'ri i'supakajaoka Tupardte mija
y1 rijifiv. Mija pd'ird fimarapaka poto jia Kire
yi'yura m1]a imamaka hiarape. Maekaka puri
mija pd'ird fiimabeyua simamaka tord fiimarapaka
poto jia kire mija yirapaka upakaja jiibaji kire
yi'paraka mija imarika yiyapayu. Supa imarl
ba'iaja mija jlarlkiareka Tupardte mijare satddeka
simamaka kire kikibaraka, kiyapaika upakaja mija

baarijape. 13 I'supaka mijare fiafiu “Yiyapaika
takaja baaripupakird nimard”, ariwa'ri Tuparate
mijare jeyobaarijayua simamaka.

14 A'mitirikdri je'e:  Mija baaika upakaja,
ba'iaja jaibu'abekaja, jijimakapi mija imarijape.
15-16 T'supaka mijare fafiu, oka baabekaja, jia
widjiroka oyiaja baarijayurd mija imaokaro'si.
Supa imari ika wejeareka ba'iaja baarimaja
watopekard imaripotojo, “Tupardte yapaika
upaka baaird nime. Dakoa oka imabeyua
nareka”, mijareka narirdfiu. I'supaka jia
baaird mija imardkareka, Tupardte yapairoka
nare mija bearafiu. Supa imari Cristore
perietarafiurimi  “Nare yibojaeka upakaja
baarijayurd nime”, d&paraka jijimakapi Kkire
sayibojarafiu. 1718 Tupardte yapaika upakaja
Jesurika  bojariroka yibojaripareaja, yire
najﬁérﬁjeranu ]ee apeyarl I'supakajaoka
sayl'yurd imawa'ri, ba'iaja mija jilarijayua
simako'omakaja mijaka jijimaka fiime. I'supaka
imaki imari i'supakajaoka yika mija imarika
yiyapayu yiro'si.

Timoteo, Epafroditopitiyika U'parate
Filiposwejeard Pablote nare plataripupajoaeka

19 Maipamaki Jesure yapardka upakaja, fiojimariji
mija p0'ird Timoteore yipliatardfiu je'e, yimajaroka
mijare kibojamaka jia mija pupayaokaro'si.
I'supaka simardkareka 0'0rd ate Kipe'rietardka

poto mija majaroka yire kibojamaka &'mitiritird

2:17-18 Pablo compara su posible muerte con una ofrenda a
Dios. También considera la fe de los filipenses como un ofrenda
a Dios.

jia yipuparirafiu yiro'sioka. 20 Jia mija imarika
pupajoatiyaiki kimamaka, mija p0'ira kire
ylpuatarlyapayu Maki apika klupaka pupajoaiki
imabeyuka 0'6rd. 21 Aperd puri narimijitakaja
nimartikiakaka pupajoabaraka imard. I'supaka
imawa'ri Jesucristore yapaika upaka baarijaririka
pupajoabeyurad nime. 22 I'supaka pupajoairdte
ima simako'omakaja, “Timoteo puri Jesucristore
yapaika upakaja baarijayuka”, ariwa'ri mija
Ofiuka kime. I'supaka kireka mija 0fiua imarf,
“Kimaki upakaja jia Pablote kijeyobaarijayu,
rikimabaji Cristorika bojariroka yi'yurdte imarika
yapawa'ri”, kireka afiurd mija ime. 23 Supa
imari, “Ikupaka Iiparimardre yire baaraiu”,
Nariwdrilirdka poto, Timoteore mija p0'ird
yipllatardfiu ~ yimajaroka mijare Kkibojaera.
24 Supabatird “Yi'ioka flamaji napd'ird ya'rirdfiu
je'e apeyari”, Naripupajoayu. I'supaka yibaajika,
Nipamakire vyire jeyobaardkapi dariwa'ri Supa
simaranu.

25 Majeyomaki Epafroditore yire jeyobaaera
mija piiatarapaka jia sime. Yijliaika upakaja ba'iaja
jliaiki kime kiro'si Cristorika bojariroka wardrimaji
imarf. Supabatlra “Cristorika bojariroka mija
boja'si”, sd'mitiripe'yoirdte dfiua imako'omakaja,
yire jeyobaarimaji kime Epafrodito. Jia yire
jeyobaarimaji kimako'omakaja mija p0'ird kire
yipe'ataera baayu.

26 Ikupaka sime: “Wamaria yijarapaka majaroka
d'mitiritird, ba'iaja Filiposkardre pupayu je'e”,
driwa'ri ba'i iaja pupayuka imari, mijare TIarika
kiyapayu. 27 Rita simarape, kiipajikaro'siji
kireyariikia jariwa'rikopeko'omakaja Tuparate

kire wayuiamaka Kkitdrdpe. Yire pariji wayuiawa'ri,
“Weékomaka 1mariwi'iard kima poto ba'iaja
kipupayua pemawa'ribaji Epafroditore reyamaka
ba'iaja Pablote puparia'si”, ariwa'ri, Tuparate
kire tddrape. 28 I'supaka simamaka fiojimariji
mija p0'ird Kire yipe'ataera baayu. Supa imari
]1a dakoa risirika ba'ijliaberikaki upakaja mija
p0'ird keyamaka Iatird jijimaka m1]a imarafu.
I'supaka Kkire yipe'atardka be'erd'opi puri,
ba'iaja  puparitiyabekaja  fiimardfiu  yi'ioka.
29-30 Noakurird mija ima simamaka maraka'a
baatird Cristorika bojariroka yiwardika yire mija
jeyobaawarlbeyu. “Kire kijeyobaard”, ariwa'ri
mija pliatarapaki puri jia yire jeyobaaiki. I'supaka
imaki imaripotojo koiteje kireyakoperapaka
simamaka jia jiyipupaka kire mija Ope. Jia jdjika
mija p0'ird keyamaka jijimakapi kire mija e'etope
mija upakaja Maipamakiriki kima simamaka.
Supabatird, i'supakajaoka jia jiyipupaka mija Ope
kiupaka imarate.

3

Maipamaki Jesucristore oOririka sime ritaja ima
pemawa'ribaji imatiyaika

1 Yijeyomara, jia jljimaka mija imabe
“Jesucristorird yija ime”, ariwa'ri. Bikija mijaro'si
yo'orapakakaka, maekakaoka jiapi so'otird mijare
yipliatayu ate, siatird wapuju pakirimajaroka
bojarimajare mija yi'rikoreka. 2 Werika

yaiwékoa™ upaka ba'iaja baaird nime. Supa imari
pakirikapi sawdardrimajare rakajekaja mija imabe.
Supabatird “Tupardrird imaokaro'si circuncision
baarika sime”, naripakirijayu. 3 “Circuncision
baaekara imari Tupararird yija ime”, narikopeika.
Maa puri Tupardrird maime. Cristore yi'yurd puri
Espiritu Santore mare jeyobaamaka Tuparate jia
jiyipupaka moririjayu. Supabatird Jesucristore

majiyipupayeeyu “Maro’si kireyaekapi
Tupardte mare wayuiarijayu”, &riwa'ri jijimaka
maimarijayu. “Mapo'ia mabaaikapi ariwa'ri

Tupardrird majarirdfiv®, dribeyurd maime.
45 Karemaria yifiekiardte pupajoaekaroka
yipupajoarikareka “Moisére ja'mekakaka
aperdte yi'yua pemawa'ribajird jia sayi'yuka
Nime”, &fuka fimajifiu. Takori je'e, ikupaka
Nimaeka bikija: “Tupardriki kimar@”, ariwa'ri
I'potéfiarirakarimi yipo'ijirika be'erd'd circuncision
yire nabaaeka. Benjamin imaekakaki ripardmi
fime judiotataki imarf. Supabatira apika
yifiekijioka kimaeka Abraham. I'rdtomajaja
nimaeka yifiekiard. I'supaka imaekara imarij,
judiotatard tiyiaja timiaribu'atird namakardrikaki
imari, judiotataki takiji fime. Supa imari
fariseokaka pupajoaiki fiimaeka. I'supakajaoka
Moisés imaroyikakite Tupardte jad'mekakaka
jla jiyipupaka sOparaka sayi'yuka fimakopeka
rupu. 6 I'supaka sayi'ritiyawa'ri, “Cristore
yi'yurd puri Moiséte jd'mekakaka riatarika

3:2 Los judios llamaban a los no judios perros. Pero Pablo dice
que estos maestros judios realmente son los perros por tratar de
imponer la circuncisién y otros ritos a los cristianos.

pakatayurd imara”, aripupajoakopebaraka
jimaria ba'iaja nare baawd'imafiuka fimaroyika.
I'supaka fimamaka, “Moiséte jad'meka yi'ribeyuka
Pablote ime”, mard vyireka Aariberiroyirekara.
78 TI'supaka fiimaeka simako'omakaja “Sapi
driwa'ri, jijimaka Tupardte yika ime”, &ribeyuka
fNime mae. Maekaka puri Cristore yi'yuka
Nimamaka bikija fimakoperoyirapaka wapamaria
ima. Supabatirdoka maipamaki Jesucristore
Oririka ritaja tériwa'ribaji ima simamaka ritaja
imakopeika wapamaria ima yiro'si. Jiibaji
kire Oririyapawa'ri, “Ritaja yibaaroyirapaka
mirdka jia Tupardka Hfimarlkiro'simariaja sime
mirdkiyu”, ariwdrhiki fiime mae. Supa imari
ritaja yiro'si jiitaka imaeka mirdka ja'ataekaki
fime, Cristorikitakaja jayaokaro'si. 9 Kiriki
imari, “Moiséte ja'meka yi'riwa'ri Tupardka jia
Nime”, Naribeyu. Cristore yi'riwa'ri takaja puri
jia Tupardka fime. Sapi ariwa'ri Tupard Hakoreka
ba'iaja baabeyuka fiime mae. 10 Supa imarij,
ikupaka simamaka jiibaji Cristore foririyapayu:
Reyaripotojo Tupardte Ofia Kkire jarirQijekapi
ariwa'ri  kiyapaika  upakaja  fimariyapayu.
Supabatirdoka kika rirdkibiyuka imari, ba'iaja
Cristore jliaeka upakaja Tupardte yiTriwa'ri
ba'iaja yijliar@kareka, mard imabeyua. I'supaka
imawa'ri Cristore reyaeka upakaja jia Tuparate
yiyi'ririyapayu yireyardka ro'Gjird. 11 I'supaka
Nime, “Yireyaraka be'erd'Opi Ofia Tupardte yire
jarirtijerdfiu”, ariwa'ri.

“Tupardte yapaika upaka oyiaja baabaraka
maimaye'e”, Pablote drika



Filipenses 3:12 xiii Filipenses 3:18-19

12 Ritaja mijaro'si yo'oika “Yi'i puri kopakaja
sayi'ripatatird Tupardte yapaika upakaja jaritiki
mae”, driwa'rimaria fafiu. I'supaka simamaka,
Cristore ima wupakaja imarika yapawa'ri
kiyapairokapi fiimarijayu, saja'atabekaja. I'supaka
yibaarijayu kiupakaja jia baaiki fimaerd
yire kiwd'maeka simamaka. 13 Mija a'mitipe
yijeyomara. “Cristore ima upaka takaja
jaritiki fiime”, &aribeyuka yi'i.  Ikupaka sime:
Jia sareka baabaraka fimaroyirapaka puri
pupajoarija'atarijayuka fiime. Sapupajoabekaja
yirupurd'é  Cristore yapaika upaka oyiaja
yipupajoarijayu. Kiyapaika upakaja yibaaokaraka
r0'Gjirdja yibaardfiu. 14 Cristore imarokapi imaki
jaririka yapawa'ri, Ofiia TNimatiyikuriji i'supaka
baarika ja'atabeyuka fiime. Isupaka baawa'ri,
sawapa yitopordiu Tupara pO 'ird yeyaraka poto.
Supa imari Jesucristore yiro'si reyaeka simamaka
mabo'ikakurirad Tupardte yire imartjerdfiu Oiiia
Jesuka fimajipaokaro’si.

15 Supa imari, yipupajoaika upaka oyiaja mija
pupajoabe rlta]a ]1a Cristore yi'yura upat1]1
I'supaka imaripotojo aperd'Opafiakard m1]a
pupajoaika waarikajikareka jia samija Ofiaokaro'si
Tupardte mijare jeyobaarafiu. 16 Mia je'e: Tuparéte
yapaika moriwapu'atatika ro'0jirdrdja kiyapaika
upakaja maimaye'e.

17 Yijeyomarad, supa imari, Tupardte yapaika
upaka Timara'acka upakaja mija imarijape

mijaro'si. Mija wajitdji yija baarapaka upakaja
tord imardte baarijapakd'd nareka TIaji'abaraka

mija imabe. 1819 T'rdrimard puri “Cristore

yi'yurd yija ime”, ariripotojo, ba'iaja imarijayura.
Supabatirdoka ba'iaja baarika maja'ataokaro’'si
yapua tetaekard Cristore reyaekakaka wapamaria
upakaja naro'si sime. Tuparite yapaika upaka
baabekaja, napupakapi nabaar1]1t01ka upakaja
baarijayura nime. Supabatirdoka, i'yorimariaja
jijimakapl najeyomardre sanabojarijayu. I'supaka
nabaarijayu Cristore yiribeyurdte baaika
takaja pupajoaira imarl. I'simijipi A&riwa'ri
ba'iaja imarika tiyibeyur6'ord a'rirtikira nime.
I'supaka nimarijayuakaka TI'rdkurimaria mijare
yibojatika upakaja, mijare sayibojape'ayu ate
ba'iaja nareka pupariwa'ri. 20 Jesucristore
yi'yurd maimamaka, maro'si puri i'supakamaria
sime, mabo'ikakuri maimajipartikird'd
maro'si ima simamaka. Supabatirdoka
“Mabo'ikakurird'opioka maipamaki Jesucristore
i'tardfiu ba'laja majlartikia imaekareka mare
tdarl”, aripupajoawa'ri jijimaka maime. 21 Supa
imari mapo'ia reyartiikia imakopeika kio'arafu
jilka kima upaka simaokaro'si. I'supaka mare
kibaarariu ritaja baawdaripataiki imarf.

4

1 Supa imari, yijeyomard, jia mija a'mitipe.
Mijare wataka Ofiuka imari, jimarfa mijare
fiariyapayu. JTjimakapi mijareka fiarfpupajoarijayu.
I'supaka mijare yo'oika upakaja jia maipamakire
Jesucristore jia yi'paraka mija imarijape.

“Mijare yiwdrorapaka upakaja jia Cristore
yi'paraka mija imarijape”, Pablote drika

2 Jiama mijare fafiu Evodia, Sintiquepitiyika
I'pakorawa'taja I'rdko upakaja mija pupajoabe,
Malpamaku‘e yi'riwa'rikirird mijaima simamaka.
3 Supa imari tokaki, jia yire jeyobaarapaki, jia
Evodia, Sintiquepitiyika i'pakordre mijeyobaabe
oka najiebu'arii ariwa'ri. I'supaka fafiu Cristorika
bojariroka bojabaraka tord fimarapaka poto
jla yire jeyobaarapard nimamaka. I'supaka
yika nimarapaka poto imarapakioka Clemente,
Supabatird ritaja aperd vyire jeyobaarimaja.
Yire jeyobaarapard, “lkarakamard nime yika
imajiparikird”, ariwa'ri nawamea Kipd'ird Tuparate
0'0ji'aekara.

4 Mija Tabe. Maipamakirird mija ima
pupajoawa'ri mija jijimaape. Supabatira
i'sirokaoka ate mijare faripe'ayu jijimaitakaja
mija imarijape &riwa'ri.  >6 Supabatirdoka jia
oyiaja aperdte mija baarljape “Jiipupard nime”,
ritaja mijareka nafiaokaro'si. Ikupaka mija Ope:
No'ojirdmariaja sajariwa'yu 06'0rd Maipamakire
etartikia.

Sapl ariwa'ri wayupiribekaja mija imabe. Ba'iaja
puparikopakaja mija yapaikareka Tuparate
jéfiebaraka mija imarijape. Mafu upakaja
a'mitiyuka kimamaka, “Jiitaka oyiaja yire mibaayu
Tupard”, kire dparaka mija imarijape. 7 Ka'wisika
jlaripotojo ba'iaja pupapekaja mija imaer§,
Tuparate mijare jeyobaarijarirdiiu Jesucristorird
mija imamaka. Supa imari ka'wisika jlaripotojo
“¢Mardkd'd simamaka ba'iaja pupapekaja sareka
maime?”, dfiurd mija imaraiiu.

8 Yijeyomarad, ikupaka sime: Wajimijikaka oyiaja
pupajoabaraka mija imarijape. I'supakajaoka

po'imajare  jiyipupaka  Oririkakaka,  jiiroka
takapl oyiaja imarikakakaoka mija pupajoabe.
Supabatird jiitakaja ima simamaka jijimaka
po'imajare a'mitiyu oyiaja pupajoabaraka mija
imabe.

9 Supabatirdoka, mijare yiwardrapaka upakaja
baabaraka mija imabe. Ritaja yibaarapaka,
mijare vyijairapakaoka kopakaja Ofiurd mija
ime. I'supaka baabaraka mija imardkareka
okamirdmariaja mijare imartjebaraka Tuparate
mijakaja imajiparijarirafu.

Filiposkardre kire jeyobaamaka jijimaka Pablote
imaeka

10 Jia yire mija baayu, yire wayuiawa'ri
yiyapaika yire mija pliataika. Supa imarij,
jljimakapi “Jiitaka yire mibaayu”, Tuparate
fiafiu. Noaka yire sapliataerd mija ba'erapaka
simako'omakaja  “Maraka'a  saplataberiwa'ri
supa nabaarape je'e”, mijareka narlpupa]oayu
11 “Jimaritakaja sayiyapakoperape”, driwa'rimaria
i'supaka fafiu, rikimaka ylrlka]‘ka dakomaria
Nimakopeikaoka yiyapaika upakaja jijimakapi
oyiaja imawarftikaki fiime. 12 I'supaka simamaka
yiba'ariikia ima poto, simabeyu potooka Cristore
yire jeyobaaika simamaka okamirdmariaja
Nimarijayu. Supabatirdoka wayuoka baaiki fiima
poto, vyiyapaika yireka ima potooka jijimaka
oyiaja fiime. 13 Cristore yire jeyobaamaka, ritaja
ka'wisika, ka'wisimariaoka i'supaka imawartikaki
fiime. 14T'supaka fiimako'omakaja yire jeyobaawa'ri
nifierli yire mija pliatarapaka jiitakaja yire mija
baarape.

1516 Filiposkard, yire mija jeyobaarapakapi
driwa'ri mija ka'ia Macedoniapi ya'rape aperd'ord
wardtapaokaro'si. Mamaritaka Cristorika
bojariroka yi'yura mija jarapaka be'erd'd i'supaka
yire mija ]eyobaarape Aperd'dkard puri nare
ylwarornaka Cristore @'mitirip8arapara lmarlpOtOJO
i'supaka vyire jeyobaaberapara. Mija puri,
TesalOnicawejeard fimarapaka poto 1'rdkurimaria
nifierli yire pliatarapard. 17 “Ate i'supakajaoka
nifierli yire mija platajiparika yiyapayu”,
driwa'rimaria i'supaka mijare fafiu. Jia yire mija
baamaka sawapa jia Tupardte mijare ja'atarika
puri yiyapayu. 18 Yire mija pliatarapaka puri
simaja Epafroditore yire Jjirape. Yire sakijirapaka
poto safiiamaka yipupajoarapaka pemawa'ribajira
yiro'si mija pﬁataeka mirdkirape. I'supaka mija
baarapakapi driwa'ri jia jIjimaka Tuparate mijaka
ime. 19 Supabatird ritaja jia oyiaja ima Ipamaki
kime Tupara. I'supaka imaki imarfi Jesucristorird
mija imamaka ritaja mija yapaika upakaja
mijare Jjirimaji kime. 20 I'supaka simamaka
Mapaki Tupardte jijimakapi majiyipupayeejipaye'e.
I'supaka oyiaja simarijarira.

“Tia po'imajare imari”, Pablote drika
21 Mae tord imarad, Cristore a'mitirip€airaro'si “Jia
mija imabe”, ariwa'ri oka yipllatayu. Supabatira
yika Jesure yi'paraka imardoka i'supakajaoka mi-
jaro’si pﬁatairé 22 TI'supakajaoka ritaja Cristore
Romakaki ipiro'si ba'iraberimaja Cristore yi'yura
i'supakajaoka afnura.

23 Jia maipamaki Jesucristore mijare baari-

jarirtikirdro'siji mija imart mijareka fafiu.
I'tojirdja sime rupu.

